
Uunga siunnersuut: Inatsisartut Inatsisaat nr. 20, 27. November 2018-meersup, Inuit
Pisinnaatitaaffii pillugit Kalaallit Nunaata Siunnersuisooqatigiivi siunertaminnut
atornersut nalilersogqullugu, naalagaaffimmut pisussaaffeqannginnera pissutigalugu
Naalakkersuisut pegquneqgarnissaannik Inatsisartut aalajangiiffigisassaattut
siunnersuut.

(Inatsisartunut ilaasortaq, Pele Broberg, Partii Naleraq)

Akissuteqaat
(Meeqgqganut, Inuusuttunut, llaqutariinnut Peqqissutsimullu Naalakkersuisoq)
Siullermeernegarnera

Aallarniutigalugu siunnersuuteqartoq Pele Broberg Nalerameersoq taamatut
siunnersuutegarsimaneranut qujassuteqarfigissavara.

Inuit Pisinnaatitaaffii pillugit Kalaallit Nunaata Siunnersuisoogatigiivi pillugit inatsisip 2018-
imeersup inatsisaassimasumillu 2012-imeersumik taartaasimasup nalilersoqginnissaa
pissusissamisoorpog.

Innuttatta inuttut tunngaviusumik piginnaatitaaffiisa qulakkeernegarsimallutillu
illersornegarnissaat tamatta isiginiagaraarput. Taamaattumik arlaannaanulluunniit
pituttorsimanngitsunik soorlu Inuit Pisinnaatitaaffii pillugit Kalaallit Nunaata
Siunnersuisoogatigiivisut ittunik siunnersuisogatigeeqgarnissaq pisariagarpoq. Taakku
saniatigut Meeqqat Illersuisogarfianik, Innarluutillit lllersuisoqgarfianik, Naligiissitaanermut
Siunnersuisoqatigiinnik Utoqgaallu Illersuisogarfianik pilersitsinikuuvugut. lllersuisogarfiit
pinegartut siunertaasa ilagaattaaq inuit tassalu innuttaasut tunngaviusumik pisinnaatitaaffiisa
qulakkeerneqarlutillu illersornegarnissaat. Taakku inatsisitigut assigiinngitsunik
tunngaveqarlutik pilersinneqgarnikuupput soqutigisaqarfitillu aallaavigalugit sulisuullutik.

Illersuisut siunnersuisoqatigiillu tallimaasut ganinnerusumik sulegatigisinnaajumallugit
taamaasillunilu inuit piginnaatitaaffii pillugit sulinerit pitsanngorsarniarlugit Naalakkersuisut
isumagarput inatsisit nalilersogginnissaat pissusissamisuussasoq. lllersuisut
siunnersuisogatigiillu tallimaasut siunertaat suliassaallu galeriissinnaapput, tamakkulu
nalilersuinermi ilanngullugit nalilersornegassapput.

Naligiisitaanermut inatsit pillugu, inatsisissanik piareersaanermik suliagarnissaq aallatissasoq
politikikkut aalajangernegareerpog. Tamanna illersuisunit siunnersuisogatigiinnilu
tallimaasunit atagatigiissaarneqassaag.

Taamaattumik Naalakkersuisut allannguutissamik imaattumik siunnersuutegarput:

“Inuit Pisinnaatitaaffii pillugit Kalaallit Nunaanni Siunnersuisoqatigiit, Meeqqat Illersuisuat
aamma Meeqqat pillugit Siunnersuisogatigiit, Innarluutillit lllersuisuat, Utoggaat Illersuisuat
kiisalu Naligiissitaanermut Siunnersuisoqatigiit pillugit inatsisit inuit piginnaatitaaffii pillugit
suliat pitsanngorsarniarlugit nalilersornegarnissaat pillugu Naalakkersuisut
pegqunegarnissaanik Inatsisartut aalajangiiffigisassaatut siunnersuut. Nalilersukkat 2024-mi
upernaakkut kingusinnerpaamik sagqqummiunneqassaaq.”

